
عمران عیسا حەبیب
زانكۆیا زاخۆ / پشكا خواندنێن ئیسلامی

جزیـــرا بوتان ئـــەو باژێرەیە یێ گەلەک زانا د ناڤا ئاخا خۆدا 

ڤەحەواندین، و ژ سروشتێ ئەڤی باژێری هەردەما ناڤێ وێ دهێتە 

گوتـــن ئیـــا ناڤێ زانایەکێ دهێت، و هەر زانـــا و مەلایەکێ ژ ئەڤی 

باژێری رابووی خـــۆ ب ناڤێ )جزیری-جەزەری( ناڤ کرییە.

ژ بەرێـــدا هەتا نوکە ژی بوویـــە باژێرێ زانین و مەعریفەتێ 

خـــۆدان گەلـــەک کەســـایەتییێن ب ناڤودەنگـــە، مینـــا مەلایـــێ 

جزیـــری و شـــێخێ مەجـــزووب و مەلا رەمەزانـــێ جزیری و یێن 

وەکـــی ئیســـماعیلێ ئەبولعز هتد.

“دبیت جزیری خوزییا گەلەك  
کەسان بیت کو باژێرێ ئەوان ژی 

وەکی جزیری ب ناڤودەنگ 
بیت، مینا شێخ حەسیب 

ئێک ژ هەلبەستڤانێ 
مالباتا ئاقتەپییان”

شێخ 
موحەمەد 
نووروللاهـ 

سەیدا 
ئەلجەزەری

شێخ موحەمەد نووروللاهـ 
سەیدا ئەلجەزەری 1949-١٩٨٥



رووگەهـ  ژمارە ١٥  تەباخا ٢٠٢٢

دبیـــت جزیـــری خوزییا گەلەک  کەســـان بیت کـــو باژێرێ 

ئەوان ژی وەکی جزیری ب ناڤودەنگ بیت، مینا شـــێخ حەســـیب 

ئێـــک ژ هەلبەســـتڤانێ مالباتـــا ئاقتەپییان د هەلبەســـتەکا خودا 

: دبێژیت 

حەسیب ئەز جان و دل هەر دەم ببێژم ئەڤ دوعا
یــا ئــیــلاهــی ئــاقـتـەپـا مـە جـزیـری و شـێـراز کـە

ئەڤـــێ جـــارێ مە بەرێ خۆ یـــێ داییە جزیـــرێ و ژ مالباتا 

ب نـــاڤ دەنـــگ ب زانیـــن و عیرفانـــێ، ئـــەو ژی مالباتـــا شـــێخ 

ســـەیدا جزیری کورێ وی شـــێخ موحەمـــەد نووروللاهـ جزیری. 

شـــێخ موحەمەد نووروللاهـ کەســـەکێ زانا و شـــێخێ تەریقەتێ 

بـــوو، خودانـــێ زانینـــەکا بەرفرەهــــ بـــوو. بەلێ مخابـــن هێژ د 

گەنجاتییێـــدا وەغـــەر کریییە.

دێ د ئەڤـــێ گوتـــارا خـــۆدا هەوڵـــدەم بـــۆ وە بەحس ل 

ژیانـــا ئـــەوی و خوانـــدن و وەغـــەر و بەرهەم و هزرێـــن وی یێن 

بکەم. تەســـەووفی 

ژبەری ئەم دەســـت ب ژیانا شـــێخ موحەمـــەد نووروللاهـ 

بکەیـــن مـــە دڤێـــت ل ڤێـــرێ بـــۆ وە ب کورتی بەحـــس ل ژیانا 

شـــێخ ســـەیدا جزیری بکەین.. 

 کورتییەک ژ ژیانا شێخ سەیدا بابێ شێخ موحەمەد 
نووراللە جزیزی :

کەســـەکێ زانا و شـــێخەک ب ناڤ و دەنگ یـــێ تەریقەتا 

نەقشـــەبەندی یاخالـــدی بوو. ناڤـــێ وی یێ دروســـت موحەمەد 

ســـەعید کورێ شـــێخ عومـــەرێ زەنگانییە، شـــێخ عومـــەر ئێک ژ 

خەلیفەیێن شـــێخ خالـــدێ زێباری بوو. شـــێخ ســـەیدا د ناڤبەرا 

ســـالێن ١٨٩٠-١٨٩١ ل جزیرا بوتانا هاتییە ســـەر دونیایێ. ناسناڤێ 

شـــێخ سەیدا شـــێخ حوســـنێ بەصرەتی لێکریییە.

بنیاتـــێ خۆ خەلکـــێ کەربۆرنا گرێـــدای پارێزگەها مێردینێ 

ل گوندێ قوڕەیشـــا ژ مالباتا ســـەیدانن، ناڤـــێ دەیکا وی حەلیمە 

کچا شێخ رەشـــیدێ دێرشەوییە. 

شـــێخ ســـەیدای خواندنـــا خـــۆ یـــا دەســـتپێکێ ل دەڤ 

خالـــێ خۆ یێ مەزن شـــێخ عه‌بدولحه‌كیم دێرشـــەوی خواندییە، 

پشـــتێ وەغەرکرنـــا خالـــێ وی ل دەڤ برایێ خۆ یێ مەزن شـــێخ 

ســـیراجەددینی خواندییـــە و ل دەڤ وی دەســـتوورییا مەلاتیـــێ 

وەرگرتییـــە و ل دەڤ خالێ خۆ شـــێخ موحەمەد نوری دێرشـــەوی 

ده‌ســـتوورییا تەریقەتـــا نەقشـــەبەندی یـــا خالدیـــێ وەرگرتییـــە. 

پشـــتی وەغەرکرنا شـــێخ موحەمەد نووری دێرشەوی ل جهێ وی 

پوستنشـــین بوویە. 

“شێخ سەیدای ده‌ستوورییا مەدرەسێ دایە 
نێزیکی ١٥٠ قوتابیان و هەروەسا نێزیکا ١٠٠ 

خەلیفەیان هەبوون”

شێخ سەیدا ل ٧ی 

شەوالا ١٣٨٧کوچی 

بەرانـبـەر ٧ی کـنوونا 

دوویێ ل سالا ١٩٦٨ 

شەڤا ئێکشەمبێ ل سەر 

دووشەمبێ ل جزیرێ 

چوویە بەر دوڤانیا 

خودێ. 

شێخ 
سەیدا 
جزیری 

بابێ شێخ 
موحەمەد 

“شــێخ موحەمــەد نووروللاهـــ کەســەکێ زانا و شــێخێ 
تەریقەتــێ بــوو، خودانــێ زانینــەکا بەرفرەهـ بــوو. بەلێ 

مخابــن هێــژ د گەنجاتییێــدا وەغــەر کریییــە”



 ژیاننامەیا شێخ موحەمەد نوور اللە :
موحەمـــەد نووروللاهــــ ســـەیدا ل ســـالا ١٣٦٨ کوچـــی 

بەرانبـــەی ١٩٤٩زاینـــی ل جزیـــرێ هاتییـــە ســـەر دونیایـــێ کورێ 

زانـــا و  ســـووفییێ مـــەزن  شـــێخ موحەمەد ســـەعید ســـەیدا 

ئەلجزیرییە. دەیکا وی خاتوون طەیبەت نەڤییا شـــێخ حوســـنێ 

بەصرەتـــی کچـــا شـــێخ جەلالەدینـــێ بەصرەتـــی بـــوو. 

شـــێخ موحەمەد نووروللاهــــ د زاڕوکینییا خۆدا ســـەرنجا 

کەســـێن دەوروبەرێـــن خۆ راکێشـــا ب لڤین و رەفتار و شـــارەزاییا 

خـــۆ. نە وەکی هەمـــی زاروکێن جادەیا خۆ، بۆ چ دەما شـــەرێ چ 

کەســـێ نەکرییە و پەیڤێـــن نەجوان نەگوتینە چ کەســـێ. زاروکان 

گەلـــەک ڕێز لێ دگرت و شـــەرم ژێ دکرن، دەمـــێ دیتبا زاروک یێ 

قەســـەیێن کرێت دبێژنـــە ئێکودو ئێکســـەر دچـــوو دگۆتە ئەوان 

گوتنێـــن نەجـــوان نەبێژنـــە ئێکـــدو، شـــیرەت ل وان دکرن دەمێ 

ببـــا وەختێ بانگـــی دگۆتـــە وان وەرن دا بچینـــە نڤێژێ. 

شـــێخ موحەمەد نووروللاهـ پتریا دەمـــێ  خۆ ل مزگەفتێ 

بوراندییـــە ب خواندنـــێ و دگـــەل ســـەیدایان. شـــێخ موحەمەد 

نووروللاهــــ د ناڤا مالەکا خودان ڕەوشـــت و زانیـــن و مەعریفەتدا 

مەزنبـــوو، هـــەر ژ زاروکینییێ بابێ وی و خالێن وی و ســـەیدایێن 

وی گرنگییـــەکا زور ددانێ  ژبەر زانین و شـــارەزاییا وی، پتریا  ژییێ 

خـــۆ دگەل بابێ خۆ شـــێخ ســـەیدایێ جزیـــری بوراندییە. 

 ژیانا سەیدای یا هەڤژنیێ :
موحەمـــەد نووروللاهـ ســـەیدا دوجـــارا ژیانـــا هەڤژینییێ 

پێکهینایە، جارا ئێکێ ل ســـالا ١٩٦٦ خاتوون کانیا نەڤییا شـــێخ 

موحەمـــەدێ دێرشـــەوی کچـــا شـــێخ ئەحمەدی ، بـــوو د ئەڤێ 

هەڤژینییێدا خودێ شەش زاروك ب رزقێ وان کر، ناڤێ وان: سەنەییە، 

ئیرشـــاد ، عیمران ، سوندس،موســـتەفا ، نیشانی بوون. 

موحەمـــەد نووراللە ل دویڤ داخوازا دەیـــکا خۆ هەڤژینیا 

دوویێ پێکهینایە ل ســـالا ١٩٧٩ د ئەڤـــێ هەڤژینییێدا خودێ دو 

زاروك ب رزقێ وان کرن ناڤێ وان: مورشـــید و مورشـــیدە. 

 خواندنا سەیدای :
شـــێخ موحەمەد نووروللاهـ ســـەیدا، د ناڤـــا باژێرێ زانین 

و مەعریفەتێـــدا بوو، هەتا ل ســـەر دونیایێ ئـــەو باژێر ببوو جهێ 

کەســـێن ب ناڤودەنـــگ، هەلبـــەت یـــێ دناڤـــا باژێڕەکێ هووســـا 

راببیـــت دێ خودان زانینـــەک بەرفرهـ بیت. 

شـــێخ موحەمـــەد نووروللاهـ دناڤا مالباتـــەك خوداناس و 

تێـــر زانیـــن رابوویە، هێـــژ ل زارۆکینییێ وی دەســـت ب خواندێ 

کرییـــە ل دەڤ زانایێـــن ب ناڤودەنـــگ ل دەڤـــەرێ مینـــا مـــەلا 

فەخرەددینێ ئەنســـری و مـــەلا عەبدولره‌حمان ئەرزین. 

شـــێخ موحەمـــەد نووروللاهـ ســـەیدا، وەکی هەمی 

مەلا و ســـەیدایێن کـــوردا پەرتووکێن ڕێـــزێ خواندینە وەك 

)نحـــو، صرف، عقيـــدة، فقه، تفســـیر( وهتد..

د ناڤا مەدرســـێدا یێ هاریکاربـــوو دگەل فەقییێن 

ژ وی لاوازتر، ئەوێن مەدرســـە خلاســـکرین و ده‌ستووری 

وەرگرتیـــن، خـــۆ دگەهاندە وان پرســـیار بـــۆ خۆ ژ وان 

دکر دەربارەی وانەیێن مەدرســـێ. 

موحەمەد نووروللاهـ ســـەیدا، یێ ئاقلتژی 

و زانابوو هەتا جارەکێ سەیدا مەلا عبدولره‌حمانی 

گۆتـــێ : “چاڤێ ئەڤـــی خەلکێ یـــێ ل تەیە ژبەر 

کو شـــێخ ســـەیدا یـــێ ب ناڤســـالڤە چـــووی و 

دڤێـــت ئەم تـــە بدەینە کارکـــرن داکـــو زانینەکا 

باش بدەســـت خۆ بێخی و تەریقەتـــێ ب زانی”.

موحەمـــەد نووروللاهــــ ســـەیدای ژی گوتـــێ : “بەلێپا ســـەیدا 

زانیـــن بـــێ خوانـــدن چێنابت!”

گۆتێ: “بەلێپا ژ ملیون کەسان ئێك کەس هوسایە”.

موحەمـــەد نووروللاهـ ژی گوتێ: “ئەگـــەر ملیونێ ئێك بیت ئەو 

ئەزم”.  ژی 

یا راســـتی ئەو یێ وەســـا بوو! ئێـــک ژ قوتابییێن ئـــەوی ب ناڤێ 

مـــەلا بەشـــیر دگۆت: مـــن نەدیـــت جارەکـــێ ژی ئـــەوی دەرس 

پێداچـــوون کربیت بەلێ دەمـــێ مە پرســـیارا پەرتووکەکێ ژێ کربا 

دا ئێکســـەر بەرسڤێ دەت.

روژەکێ شـــێخ موحەمەد نووروللاهـ ســـەیدا، پرسیار ژ من کر و 

تو” “بوچی  گۆت: 

بۆ دەرسێ خۆ بەرهەڤ ناکی!

مـــن ژی گۆتێ: “بوچی تـــو خۆ بەرهەڤ ناکی بەرســـڤا من دا و 

گـــۆت: تو راســـت دبێژی، بەلێ ئەز ســـەیدایێ تەمە”.

و مـــن ژی گۆتـــێ: “ئەگەر  تـــو نەخوینی ئەز دێ 

خوینم”. چەوا 

گـــۆت: “تـــو راســـت دبێژی مـــادەم وەســـایە دێ 

ســـوباهی ســـپێدێ دەســـت ب ژبەرکرنێ کەین”.

مەلا بەشـــیر دبێژیت: “ڕۆژا دویڤـــدا من و ئەوی 

دەرس ژبەرکر هەتا من ســـێ ڕێـــز ژبەرکرین ئەوی 

لاپەر هەمـــی ژبەرکر”. 

موحەمەدنووروللاهـ سەیدا، د ناڤبەرا ژییێ)١٥-

١٦( سالیدا ده‌ســـتوورییا مەدرەســـەیێ ل دەڤ زانایێ 

ب ناڤودەنـــگ مـــەلا فەخرەددینـــێ ئەنســـری باتمانی 

وەرگرتبوو،هەروەســـا ده‌ســـتوورییا تەریقەتێ ژی ل دەڤ 

بابێ خۆ شـــێخ ســـەیدا جزیری وەرگرتبوو و پشتی مرنا 

بابێ خۆ ل ســـالا ١٩٦٨ د ژییێ ٢٠ ســـالیێدا ل جهێ وی 

پوستنشـــینبوو. و ل مووســـلێ ل دەڤ شـــێخ موحەمەد 

وەرگرتبـــوو.  تەجویـــدێ  ده‌ســـتوورییا  ســـالحی 

دیســـان ســـەیدای جوداهییەك هەبوو ژ مەلایین دی یێن 

کـــورد  نـــە ب تنێ خۆ فیری زمانـــێ عەرەبی و  تورکـــی کرییە وی 

د گەنجاتییـــا خۆدا خۆ فێـــری زمانێ ئینگلیـــزی ژی کرییە بەلکی 

ئەڤـــە یا ســـەیر بیـــت ژبەرکـــو زوی ب زوی ناهێتـــە گۆهلێبوون 

کـــو مەلاییـــن کـــوردان یێن ئـــەوی ســـەردەمی خۆ فیـــری زمانێ 

ئینگلیـــزی کربن. 

 وەغەرکرنا سەیدای :
ســـەیدا ل١٢ گولانا سالا١٩٨٥ــــێ بۆ سەردانا 

چەند دوســـتەکا قەســـتا باژێـــرێ عنتابێ کربوو 

د زڤرینێـــدا و د رێیـــا مێردینـــێ نێزیک قەزا 

قزلتەپە ب ئەگـــەرێ ڕوودانەکا هاتنوچوونێ 

د ژیێ ٣٥ سالیدا چوو بەر دلوڤانیا خودێ.

هەر ئـــەوێ شـــەڤێ جەنازەیێ وی 

هاتە ڤەگۆهاســـتن بۆ جزیرێ، ڕۆژا دویڤدا 

ل دەڤ مـــەزارێ بابێ وی شـــێخ ســـەیدا 

هاتە ڤەشـــارتن. 

“شــێخ موحەمەد نووروللاهـ د زاڕوکینییا خۆدا ســەرنجا 
کەســێن دەوروبەرێــن خــۆ راکێشــا ب لڤیــن و رەفتــار و 

شــارەزاییا خــۆ نــە وەكــی هەمــی زاروکێــن جادەیــا خــۆ”



 بەرهەم :
شـــێخ موحەمـــەد نووراللـــە ســـەیدا هێـــش د گەنجاتییا 

خۆدا دەســـت ب نڤیســـینێ کرییـــە وەکی بابێ خۆ و ســـەیدایێ 

فەخرەددینى. خـــۆ 

 ١٤ شـــیایە  ژییەکـــێ کورتـــدا  د  نووروللاهــــ  موحەمـــەد 

بەرهەمان بنڤیســـیت ،  هەروەســـا بەرهەمێن خۆ ل دەســـتپێکا 

هەمییـــان ب ناڤێ )الصحيفة الارشـــاد( ناڤکرییە وەکی)الصحيفة 

الارشـــاد الاول،  والثانـــي( و هتـــد.. ناڤکریینە.

عەرەبـــی  زمانـــێ  ب  هەمـــی  خـــۆ  “پەرتوکێـــن 
تێنەبیـــت” دیـــوان  تنـــێ  ب  نڤیســـینە 

هنـــدەک ژ بەرهەمێـــن وی هاتیینـــە وەرگێران بـــۆ زمانێ 

تورکـــی، دێ هەولدەیـــن بۆ هەوە بەحـــس ل حەفت ژ بەرهەمێن 

ســـەیدای بکەین.

	1 حزب حقائق الارشـــاد: ئـــەڤ بەرهەمـــە گرێداییە ب .

بابەتێن زکـــری و دوعایانڤە. 

	2 اســـرار التصوف: ئەڤ بەرهەمـــە گرێداییە ب بابەتێن .

تەســـەووفێ و تێدا بەحـــس دکەت کانێ مورشـــدێ 

دورســـت کیژکـــە و ئـــەرێ جوداهییـــەك د ناڤبـــەرا 

تەریقەتـــێ وحەقیقەتـــێ هەیـــە و گەلـــەک بابەتێـــن 

دی یێـــن گرێدایـــێ تەســـەووفێ. ئـــەڤ بەرهەمـــە 

هاتییـــە وەرگێڕان بـــۆ زمانێ تورکی ژ لایـــێ ئیبراهیم 

 .)tasavvuf sırları( ئوزتورکڤـــە ب ناڤـــێ

	3 بـــذور و حقائق: ئەڤ بەرهەمـــە گرێداییە ب بابەتێن .

مەنطـــق و فەلســـەفەیێ، ئـــەڤ بەرهەمـــە هاتییـــە 

وەرگێـــڕان بـــۆ زمانێ تورکی ژ لایـــێ فاتح یەحیاڤە ب 

 .)çekirdekler ve Gerçekler( ناڤـــێ

	4 اصـــول الثلاثة: ئـــەڤ بەرهەمە گرێداییـــە ب بابەتێ .

)اصـــول الفقـــه( و )اصـــول التفيســـر( و )اصـــول  

ژ   ١٩٦٩ ل  پێکدهێـــت  لاپـــەرا   ٣٨ ژ  الحدیـــث(  

لایـــێ چاپخانەیـــا رافیدەینڤـــە ل قامشـــلو هاتییـــە 

 . ن پکر چا

	5 ب . گرێداییـــە  بەرهەمـــە  ئـــەڤ  الطبيعـــة:  طنيـــن 

وەســـفێن خـــودێ و هەروەســـا ئـــەو بەلگەیێـــن کو 

هەبوونـــا خودێ دیـــار دکەن ل گـــوری ئەقلی و دلی. 

ئـــەڤ بەهەرمـــە ژ ٥٧ لاپـــەرا پێکدهێـــت و هاتییـــە 

وەرگێـــڕان ژ لایـــێ عەبدڕەحمان ئەرزیـــن ڤە ب ناڤێ 

 .)TabiatÇınlıyor(

	6 دیـــوان: ئـــەڤ دیوانە هەلبەســـتێن  تەســـەووفێ و .

عیرفانـــێ و ڕەوشـــتی و هـــزری تێدانە.

زمانێ کوردی  ب  نووروللاهــــ  موحەمەد  “شـــێخ 
هێش  بەلـــێ  نڤیســـینە  هەلبەســـت  وعەرەبـــی 

دیوانـــا ســـەیدای نەهاتییـــە بەلاڤکرن”

“دبیــت شــێخ موحەمەد نووروللاهـــ ئێکەم زانایێ 
کــوردان بیــت ڕەخنە ل تەســەووفێ گــرت بیت!”



 ئەڤە ژی ئێك ژ هەلبەستێن سەیداینە :
بــلــبــل تــو چــمــا هـنـدە ب سـەد ڕەنـگـی دکـالـی
عـــەیـــبـــە ژ تـــەرا هـــەر تــو کــو ئــازایــی د نــالـی

بـێ کـەیـفـی ژبـەر هـەجـر و فــیــراقــا ژ گــولا ســوڕ
یـان دل بـوویـە کـۆڤـان ژ جـەفـا شـوبـهـێ کـوپالی

دور و چــــەپ و ڕاســــتــــی تــــە حـــور پـــەریـــنـــە
سـەرگـونـبـەدی زۆمروودی وەکـی خـانا شـەپالـی

ئـازادی تـو، سـەربـەسـتی ل هەر گولشەن و مـێرگا
دەستێ خوە ل هەمێ زولفا د وەربینی ب حـەلالی

وەك مـــن نــە گــرێــدای بــریــنــداری ئــەسیـــری
ب سەد داڤ و کەلەپچەنە تو وەك من کەڕ و لالـی

حــەقــێ مــنــە کــو تــا ســەحــەرا بــکــمــە نـیــازێ
بــێــهــنا وێ گــولـێ بـەس ژ مـەرا بـوویـە خـەیـالی

	7 گرێدایـــی . بەرهەمـــە  ئـــەڤ   : التخليـــص  خلاصـــة 

ئەدەبیاتێیـــە، هەروەســـا بەحـــس ل زانســـتێ )علـــم 

المعانـــي( و )علـــم البديـــع( دکـــەت.

 هزرێـــن تەســـەووفێ یێـــن شـــێخ موحەمـــەد 
نووروللاهــــ ســـەیدا :

د بەرێـــدا هەتـــا نوکـــە تەســـەووف دناڤا مـــە کورداندا 

هەبوویـــە و پترییا مەلا و ســـەیدایێن مە کوردان ل ســـەر ئەڤێ 

هـــزرێ بووینە و مە گوهــ لێ نەبوویـــە زوی ب زوی وان ڕەخنە ل 

تەســـەووفێ گرت بیت.

دبیت شـــێخ موحەمـــەد نووروللاهـ ئێکـــەم زانایێ کوردان 

بیت ڕەخنە ل تەســـەووفێ گرت بیت! ل هندەك جهان هزرێن وی 

جودانە ژ شـــێخێن دی یێن تەســـەووفێ. ئەرێ  شـــێخ موحەمەد 

نووروللاهـ چەوا تەســـەووفێ بۆ مە پێناســـەدکەت؟

پێناســـا ســـەیدایی بۆ تەســـەووفێ: “ئەز تەســـەووفێ 

وەك زانســـتەکێ پڕ ب مفا و  ســـەربەخۆ دبینـــم, کۆمکەرە 
بۆ ڕاســـتییێن مرۆڤایەتـــی، و وەکو ئیکســـیرەکێیە لایەنێ 
مروڤـــی یـــێ مەعنەوی چـــارە دکـــەت و دلێن شکەســـتی 

دکەت”. دەرمـــان 

شـــێخ موحەمەد نووروللاهـ ســـەیدا ب هـــزرا وی قورئان و 

حەدیـــس هـــەردوو بۆ مە تەســـەووفێ ددەنە دیـــارە کرن. 

شیخ 
موحه‌مه‌د 

نووروللاهـ ل 
گەل بابێ خۆ 
شێخ سه‌یدا و 
كۆمه‌كا زانایان

شیخ 
موحه‌مه‌د 
نووروللاهـ

“شــێخ موحەمــەد نووروللاهـــ ســەیدا ب هــزرا وی قورئــان و 
حەدیــس هــەردوو بــۆ مــە تەســەووفێ ددەنــە دیــارە کــرن”



 “ تەسەووف بەحســـێ بنیات و ئەصلێ ئیسلامێ 
دکەت” مرۆڤایەتییێ  و  مرۆڤ  و 

دەمێ شـــێخ موحەمەد نووروللاهـ ســـەیدا  بەحسێ پەیڤا  

سووفی دکەت هەروەکو دبێژیت پەیڤا سووفی د قورئان و سونەتێدا 

یا هەی، بەلێ ئێســـکەر نەگۆتییە ســـووفی بەلکـــو د قورئانێ پەیڤا 

)تەزکییـــە( بکارئینایە د ســـورەت جومعەدا ل ئایەتـــا دوێدا هاتیە. 

هەروەســـا د حەدیســـێدا پەیڤـــا )ئیحســـان( بکارئینایـــە.

ب هزار وی نە هەرکەســـەکێ پەرستنەکێ یان نەوافلا بکەت 

دێ بێژێت ئەز ســـووفی مە. پەیڤا ســـووفی بۆ کەسی دهێتە گۆتن 

کو مورشـــدێ کامـــل بیت. شـــێخ موحەمەد نووروللاهــــ هندەك 

مەرجا دانیت بۆ وی کەســـێ  بڤێت ببیتە مورشدێ کامل.

 ئەو مەرجە ژی ئەڤەنە :
	1 دڤێت د زانستێن دینیدا شارەزا بیت..

	2 یێ راســـتگۆ بیت د بـــاوەری و کار وکریارێن خۆدا و گۆتنێن .

وی ل گور بنەمایێن ئیســـامێ بن.

	3 دویڤچوویێ سوننەتا پێغەمبەری بیت«سڵاڤ لێبن«..

	4 دلـــێ خـــۆ ژ دونیـــا و مالـــێ دونیایـــێ  بگریـــت..

	5 دڤێت ببیتە ئێک ژ قوتابیان و بەشداری د دەرسێن مورشدێ .

کاملدا کربیت و وانەیێن مادی و مەعنەوی وەرگرتبن. 

شـــێخ موحەمەد نووراللە ســـەیدا وەســـا ددەتـــە دیارکرن 

ســـەرەدەرییا شـــێخی دگەل موریدێن وی، دڤێت وەکی سەردەریا 

پێغەمبـــەر بیت )ســـاڤ لێبن( دگـــەل هەڤالێن وی.

دەمێ شـــێخ موحمـــەد نووروللاهـ بەحس ل شـــێخاتییێ 

دکەت دبێژێت شـــێخاتی نە ب )شـــەجرەو جوببە و شاشـــکێیە( 

بەلکو شـــێخاتیی ب کەساتییێیە. 

دەمێ بەحسێ موریدی دکەت دبێژێت چێنابیت مورید حەز 

ژێکرنەکا وەسا بدەتە شێخێ خۆ و بێژێت شێخێ من ژ ئەڤێ عالەمێ 

هەمیێ زاناتر و دینداتر و مەزنترە ژبەرکو ئەڤە هزرەکا خەلەت.

ئەڤ هزرە ل دەڤ شـــیعەیان یا هەی و رێکەکا نەدروستە 

وخەلەتـــە، هەروەســـا  ل دەڤ مەســـیحان ژی یـــا هـــەی دەمێ 

گوتین عیســـا کـــورێ خودێیە.

هندەك ژ 
بەرهەمێن

شیخ 
موحه‌مه‌د 
نووروللاهـ

